
Zapisnik

Sa 111. sjedenice  Školskog odbora Srednje škole primijenjenih umjetnosti Sarajevo održanog dana 08. 01. 2020. godine, s početkom u 16,30 sati.

Sjednici su prisustvovali  članovi Školskog odbora: predsjednica Mirka Crnovršanin, i članovi: Amra Patković, Alen Šarčević i Tamara Čapelj.
Sjednici su prisustvovali direktorica Škole Elma Alić-Šobot i sekretar  Mensur Bektić-zapisničar.
Za sjednicu  je predložen sljedeći

      D N E V N I    R E D

1. Usvajanje zapisnika sa 110. sjednice  Školskog odbora.

2. Izvještaj o uspjehu u učenju i vladanju na kraju prvog polugodišta školske 2019/20. godine.

3. Prijedlog druge izmjene i dopune plana javnih nabavki za 2019 godinu

4. Izvještaj  direktorice mr. Elme Alić-Šobot za period prvog polugodišta 2019/2020 godine;

5. Tekuća pitanja.
       
Predsjednica ŠO pitala je da li ima primjedbi i dopuna na dnevni red, a nakon što nije bilo dopuna dnevni red je jednoglasno  usvojen.

1.

Ad 1. / Usvajanje zapisnika sa 110. sjednice Školskog odbora
Svim članovima Školskog odbora dostavljen je zapisnik  sa  110. sjednice Školskog odbora.
Nakon što nije bilo primjedbi na zapisnik ŠO jednoglasno je  usvojen.


Ad 2./ Izvještaj o uspjehu u učenju i vladanju na kraju prvog polugodišta školske 2019/20  
            godine
Predsjednica Školskog odbora zatražila je od  direktorice škole da u kratkim crtama upozna članove Školskog odbora  o  Izvještaju o uspjehu u učenju i vladanju na kraju I polugodišta školske 2019/20 godine.
Direktorica škole, Elma Alić-Šobot  rekla je da je pomenuti izvještaj sačinjen na osnovu izvještaja  sa  sjednice Nastavničkog vijeća. Navela je da učenica Iia Adna Domić ne dolazi na nastavu i da ima psihički problema. Obavljeni su razgovori sa majkom, učenica posječuje psihologa, ali psiholog ima privatnu praksu i ne može pravdati izostajanja. Učenik IVa Dolovčić Vedad ima 4 negativne ocjene i učenica IVa Džakmić Zehrija se udala te ne dolazi redovno na nastavu. 
Tabelarni pregled općeg uspjeha u učennju i vladanju učenika po razredima  na kraju prvog polugodišta na kraju prvog polugodišza školske 2019/2020 godine.
Nakon upoznavanja sa uspjehom i vladanjem učenika na kraju prvog polugodišta 2019/20 godine Školski odbor je jednoglasno usvojio izvještaj.

2.
Ad 3. / Prijedlog druge izmjene i dopune plana javnih nabavki za 2019 godinu

Direktorica Elma Alić-Šobot je obrazložila i predložila Izmjene i dopune javnih nabavki za 2019 godinu nakon čega je Školski odbor donio jednoglasnu:

O D L U K U

o izmjeni i dopune plana javnih nabavki za 2019 godinu.


U okviru dijela plana nabavki koji se odnosi na nabavku roba i usluga dodaju se slijedeće stavke:

	R.br.
	Predmet nabavke
	Opis predmeta nabavke
	Planirani iznos sa PDV-om
	Šifra CPV kod
	Vrsta postupka
	Pokretanje postupka
	Izvor finansiranja

	1.
	Nabavka materijala
	Srebro-nastavni materijal
	1.000,00
	14523300-6
	Direktni sporazum
	Četvrti kvartal
	Primic-školski fond za saradnju

	2.
	Nabavka materijala
	Bakar-nastavni materijal
	500,00
	14715000-6
	Direktni sporazum
	Četvrti kvartal
	Primic-školski fond za saradnju

	3.
	Nabavka materijala
	Svila i boje za svilu
	500,00
	19210000-1
	Direktni sporazum
	Četvrti kvartal
	Primic-školski fond za saradnju

	4.
	Ugovorene i druge posebne usluge
	Printanje promotivnog materijala
	250,00
	79810000-5
	Direktni sporazum
	Prvi kvartal 2020. godine
	Primic-školski fond za saradnju

	5.
	Ugovorene usluge
	Bezalkoholna pića
	750,00
	15980000-1
	Direktni sporazum
	Prvi kvartal 2020. godine
	Primic-školski fond za saradnju

	6.
	Ugovorene usluge
	Ugostiteljske usluge
	2.000,00
	72242000-3
	Direktni sporazum
	Prvi kvartal 2020. godine
	Primic-školski fond za saradnju







3.
Obrazloženje
Odlukom Skupštine Kantona Sarajevo o usvajanju izmijena i dopuna Budžeta Kantona Sarajevo, broj 11/07-14-20596.1 od 02. 07. 2019. godine, Ministarstvo za obrazovanje, nauku i mlade je dodijelilo našoj Školi sredstva u iznosu od 10.000,00 KM. Sredstva su namijenjena realizaciji projekata saradnje sa sa školama iz Turske i Češke i dodjeljuju se iz Školskog fonda za saradnju - domaća kreditna sredstva.

Na taj način, Škola je ostvarila neplanirana sredstva primitaka koja će se trošiti prema finansijskom planu realizacije projekata saradnje. Finansijski plan predviđa utrošak 5.000,00 KM za potrebe dnevnica za službena putovanja, a ostatak od 5.000,00 za nabavku materijala i usluga za potrebe učeničkih radionica. Raspored trošenja ovih sredstva dat je u prijedlogu druge izmjene plana javnih nabavki za 2019. godinu.


6. Ad 4./ Izvještaj  direktorice mr. Elme Alić-Šobot za period prvog polugodišta 2019/2020 godine;

IZVJEŠTAJ O REALIZACIJI ALKTIVNOSTI PLANIRANIH GODIŠNJIM PROGRAMOM RADA ŠKOLE U TOKU PRVOG POLUGODIŠTA ŠKOLSKE 2019/2020. GODINE


U Godišnjem programu rada škole, definisani su između ostalog zadaci za unaprijeđenje rada za tekuću godinu. Istaknuto je slijedeće: Unapređenje rada je kontinuiran proces koji se ne može i ne smije završiti, ukoliko želimo da škola ide u korak sa vremenom i da učenicima pruži pozitivno ozračje koje će ih dodatno motivisati da rado dolaze s ciljem sticanja znanja i stručnih kompetencija.
1. Pratiti tendere, konkurse i aplicirati projektima, sa vladinim i nevladinim sektorom ući u partnerstvo sa dvostrukim ciljem: sa jedne strane, nastaviti kontinuirani rad u preventivnom segmentu a sa druge strane, pridonijeti poboljšanju materijalnih predpostavki za rad;
2. Profesionalni razvoj nastavnog osoblja kroz aktuelne teme u oblasti kolektivnog stručnog usavršavanja;
3. Neprestani rad na što kvalitetnijim vannastavnim altivnostima;
U proteklom polugodištu realizovano je jako puno aktivnosti, a da li su i u kolikoj mjeri vodili ka ostvarenju postavljenih zadataka, pokušat ćemo analizirati u narednom tekstu. 

4.
1. ZADATAK
Dakle, kao prvi formulisani zadatak navedeno je : pratiti tendere, konkurse i aplicirati projektima i sa vladinim i nevladinim sektorom ući u partnerstvo sa dvostrukim ciljem: sa jedne strane nastaviti kontinuirani rad u preventivnom segmentu, a sa druge strane pridonijeti poboljšanju materijalnih pretpostavki za rad.
Možemo sa ponosom istaći da smo postavljeni zadatak u velikoj mjeri već realizovali, jer kada je riječ o uspostavi saradnje sa vladinim i nevladinim sektorom u preventivnom segmentu, u našoj školi su realizovani slijedeći projekti:
1. U saradnji sa Fondacijom CURE, realizovan je projekat pod nazivom : „ Kontinuirani rad sa učenicima “; u okviru ovog projekta realizovana su po tri časa u IIIb i IVb na kojima su učenici dobili, uslovno rečeno, cijeli paket informacija o spolu, rodu, stereotipima, predrasudama, oblicima i vrstama nasilja;
2. Zahvaljujući saradnji sa Udruženjem CROA- Centrom za razvoj omladinskog aktivizma, realizovan je projekat „ Vršnjačko nasilje – NEMA ŠANSE “ i u okviru ovog projekta realizovane su radionice za učenike i roditelje Ia i IIIa, potom je na nivou škole sačinjena ujedinjena poruka protiv vršnjačkog nasilja, a snimljen je i jednominutni film sa porukom protiv cyber nasilja. Saradnja sa ovim udruženjem se nastavlja i u narednom polugodištu kroz realizaciju projekta „ Umjetnost demokratije “ u koji su uključeni učenici IIb;
3. „ POWER UP – podrška učenicima u razvoju angažmana u školama “ je projekat pod pokroviteljstvom organizacije SHL, a u okviru kojeg je pedagog- psiholog realizovao ukupno pet radionica sa učenicima – dvije radionice sa Ib na temu razvoja kritičkog mišljenja, dvije radionice sa Vijećem učenika  sa ciljem razvijanja vještina pisanja pisma uvjeravanja i jedna radionica sa učenicima Ia, u okviru teme vršnjačkog nasilja uz primjenu grafičkih organizera;
4. Volonterke organizacije NARKO NE realizuju u IIa projekat pod nazivom „ Darujmo im vrijeme umjesto novac  “, a pored ovog projekta u drugom polugodištu će se realizirati i projekat pod nazivom „ Ambasadori prevencije ovisnosti “;  svim navedenim projektima koordinira pedagog- psiholog škole, Maida Bavčić;
5. U saradnji sa GOTHE institutom realizovan je projekat pod nazivom : „ Moj metar Njemačke “ u kojem su učestvovali učenici i profesori sa područja FBIH, a naša škola je bila domaćin dvodnevnih edukativnih i kreativnih radionica; u realizaciji projekta učestvovala je profesorica Lejla Ćehajić;
6. Realizovan je i interkulturalni i multireligijski projekat – „ Znanjem do razumjevanja “ u okviru ETOS inicijative, a u radionici  „ Umjetnost kao univerzalni jezik “ učestvovali su učenici naše škole uz učenike iz još par srednjih škola KS. Cilj projekta bio je podizanje svijesti o različitosti kroz razvijanje kritičkog mišljenja; u realizaciji projekta učestvovale profesorice Lejla Bušatlić  i Selvira Mašnić- bivša uposlenica;
7. U saradnji sa CHWBBIH ( Kulturno naslijeđe u BiH ), održana je interaktivna radionica na kojoj su učenici istraživali mala i velika industrijska postrojenja i njihove proizvode za domaće i strano tržište; u realizaciji projekta učestvovale profesorice Lejla 
Bušatlić  i Amra Patković;                       5.
8. U okviru programa ERASMUS PLUS Univerziteta u Sarajevu, realizovan je projekat
 „ Ne sudi knjizi po koricama “ sa ciljem obilježavanja Nacionalnog dana svjesnosti o bibliotekama, saradnjom škola iz Gimnazijske ulice; u realizaciji projekta učestvovala bibliotekarka škole Amina Abdulahović;
9. Munja inkubator ideja i Grad Sarajevo pokrenuli su projekat „ Muzejske priče “ u čijoj realizaciji i mi učestvujemo, a koji ima za cilj promoviranje muzeja kroz edukativne priče;
10. Učenici naše škole su učestvovali na radionici „ Ja, renesansni čovjek “ povodom svjetskog dana filozofije i 500 godina od smrti renesansnog genija Leonarda da Vinčija, koja je održana u Historijskom muzeju;
11. Na XXI festivalu djece i omladine koji se održava u Zenici, naši, sada već bivši učenici Harun Behmen i Teuta Hot, osvojili su prvu i drugu nagradu za eksperimentalni film; rad naših učenika pratila je profesorica Amra Patković;
12. Projekat započet krajem prošle školske godine „ UPCYCLING CHALLENGE, FASHION SHOW “, imao je završnu fazu u Centru za djecu i omladinu, gdje je izvršeno i proglašenje pobjednika, a to su naše učenice, Naida Kustura i Kristina Tambur; u realizaciji projekta  učestvovale direktorica Mr Elma Alić Šobot i profesorica Bojana Mikulić;
13. Godišnjim programom rada u okviru segmenta saradnje sa lokalnom zajednicom, pored navedenih ustanova i organizacija, planirana je i saradnja sa : Narodnim pozorištem Sarajevo, Vijećnicom, Umjetničkom galerijom BiH, Društvom pisaca u BiH, Bibliotekom grada Sarajeva, Institutom za jezik;  sve planirane saradnje se realiziju kroz različite oblike, a naša škola i dalje ostaje otvorena za saradnju sa svima koji u svom fokusu imaju raznovrsne aktivnosti koje doprinose dobrobiti djece; Našu saradnju sa NPS krunisali smo krajem polugodišta, uručivanjem prigodnog poklona;naime, krajem polugodišta, Narodno pozorište Sarajevo su posjetile direktorica mr Elma Alić-Šobot i profesorica Lejla Čehajić. Ovom prilikom susrele su se s prvakom Drame i direktorom NPS Izudinom Bajrovićem, kojem su nakon razgovora o nastavku suradnje ove dvije institucije uručile skulpturu Kralja Leara, autorice Lejle Čehajić, inspirisanu istoimenom Shakespeareovom predstavom.
Kao što se može vidjeti iz do sada istaknutog, realizovano je jako puno aktivnosti i projekata, koji su rezultat uspostavljene saradnje naše škole, kako sa vladinim, tako i sa nevladinim sektorom, a koji idu u prilog tome da smo u velikoj mjeri već realizovali prvi dio formulisani zadatka za unaprjeđenje rada škole; ukoliko govorimo o drugom dijelu pomenutog zadatka, a koji se odnosio na uspostavu saradnje sa ciljem poboljšanja materijalnih pretpostavki za rad, sa zadovoljstvom vas obavještavamo da se naša škola nakon brojnih kontakata i dopisa, nalazi na listi od 40 javnih objekata za koje je planirana sanacija u okviru projekta „ Energijska efikasnost u javnim objektima Kantona Sarajevo“. Konačna lista je usvojena na 52. sjednici Vlade KS, održanoj 19. 12. 2019. godine.
Od Ministarstva za obrazovanje, nauku i mlade Kantona Sarajevo, dobili smo kompletan namještaj za dvije učionice, kao i stolice u kancelarijama. Od strane nadležnog ministarstva izabrani smo za pilot projekat e- dnevnik i u toku mjeseca januara očekujemo isporuku 25 računara, kako bi se 
6.
ovaj projekta mogao i realizovati.  Odgovorna osoba i koordinator ovog projekta je profesorica 
Amra Patković, koja će u tekućem mjesecu educirati nastavno osoblje.U nekoliko navrata smo se obraćali nadležnom ministarstvu, tražeći i računare sa kojima bi opremili kabinet za informatiku; još uvijek nemamo konačan odgovor, ali se nadamo pozitivnom ishodu.

2. ZADATAK

Drugi zadatak tiče se profesionalnog razvoja nastavnog osoblja; Godišnjim programom rada planirano je stručno usavršavanje nastavnika, tako da imamo plan realizacije oglednih/uglednih sati, kao i plan individualnog stručnog usavršavanja nastavnika;
Planom za realizaciju oglednih/uglednih sati u školskoj 2019/2020. godini,  predviđeno je da će ukupno 7 nastavnika realizovati ogledni sat u prvom polugodištu, međutim, realizovano je ukupno pet i riječ je o slijedećim profesorima:
1. Alma Gavrić
2. Boris Čistopoljski
3. Semedin Bajrović
4. Emina Ćosibegović
5. Irma Tahmaz – Mehmedagić
Planirane ogledne sate za prvo polugodište, nisu realizovale profesorice:
1. Amra Patković
2. Berina Alihodžić
Obje profesorice će realizovati ogledne sate tokom drugog polugodišta ( Patković u martu u saradnji sa profesoricom Bušatlić, a profesorica Alihodžić u februaru).
Direktorica i pedagoginja su prisustvovale realizovanim oglednim satima; pored oglednih sati, u dogovoru sa profesorima realizovan je uvid u 7 časova redovne nastave; riječ je o slijedećim profesorima:
1. Lejla Tahirović
2. Fatima Čiča
3. Đuldina Kurtović
4. Hamzalija Muhić
7.
5. Danilo Kreso
6. Amila Ibrahimagić – Brkanić
7. Lejla Ćehajić
U drugom polugodištu, planirano je 9 oglednih sati, ali uz 2 koja nisu realizovana u prvom polugodištu, dakle realizovat će se ukupno 11 oglednih sati, a planirano je da će se izvršiti uvid i u 6. časova redovne nastave.
Ukoliko govorimo o Planu individualnog stručnog usavršavanja, možemo istaći da su svi profesori realizovali teme individualnog stručnog usavršavanja u skladu sa planiranom dinamikom na stručnim aktivima; 
Na ovom mjestu treba naglasiti i da su pojedine kolege učestvovali na raznovrsnim oblicima stručnog usavršavanja, u organizaciji različitih organizacija i udruženja, a koji tretiraju obrazovnu problematiku;

3. ZADATAK

Treći zadatak, odnosio se na neprestani rad na što kvalitetnijim vannastavnim aktivnostima, pa ćemo navesti slijedeće:
· Realizovana je ekskurzija za učenike trećeg i četvrtog razreda, u vremenu od 25. 09. do 1. 10. 2019. godine u Italiji;
· Učenici drugog razreda su obavili edukativnu posjetu Memorijalnom centru Potočari;
· Članovi sekcije CIVITAS, obilježili su Međunarodni dan djeteta prigodnim plakatom, kao i Međunarodni dan srednjoškolaca, učešćem na okruglom stolu u organizaciji ASUBIH;  članovi pomenute sekcije su realizovali i humanitarnu akciju „ Jedan slatkiš – jedno dijete “ povodom novogodišnjih praznika za djecu migranata smještenih u domu u Hadžićima;
· U galeriji naše škole, nesebičnim angažovanjem našeg profesora Borisa Čistopoljskog, realizovane su vrlo zanimljive izložbe; tako je u septembru bila izložba plakata i lutki fundusa Pozorišta mladih, u oktobru je bila upriličena izložba grupe TRIO „ Pozdrav iz Sarajeva 1993- razglednice ratnog Sarajeva“ a radionicu za učenike realizovao je profesor Bojan Hadžihalilović; u mjesecu novembru učenici naše škole imali su priliku vidjeti radove Mirsada Konstantinovića, a već u decembru upriličena je izložba kostima NPS;
· Učenici završnog razreda posjetili su i ALU na Danu otvorenih vrata, u pratnji direktorice, a u novembru su također, u pratnji direktorice, učenici imali priliku posjetiti izložbu najuspješnijih studentskih radova;
· Učenici sa odsjeka reklamne grafike, četvrtog razreda su sa profesoricom Lagumdžijom prisustvovali odbrani diplomskog rada na ALU, našeg bivšeg učenika; a nešto kasnije su posjetili i izložbu POPUD, također na ALU;
8.
· Učenici Ia su sa profesoricom Amilom Ibrahimagić Brkanić, posjetili Američki kutak;

· Učenici trećeg razreda su sa profesoricom Amilom Ibrahimagić Brkanić i bibliotekarkom Aminom Abdulahović, prisustvovali centralnoj svečanosti obilježavanja dana svjesnosti o bibliotekama na Filozofsom fakultetu u Sarajevu; 
· Učenici profesorica Irme Tahmaz Mehmedagić, Milijane Lagumdžije i profesora Mensura Porovića, posjetili su izložbu našeg kolege Stijepe Gavrića u Zemaljskom muzeju;
· Izvedbi predstave „ Balkanski špijun “ u NPS, prisustvovali su učenici u pratnji profesorica Emine Ćosibegović i Lejle Tahirović;
· U pratnji direktorice i profesorice Ćehajić Lejle, učenici su posjetili atelje Safeta Zeca i izložbu u Colegium artisticumu;
· Učenici Ib su posjetili u umjetničkoj galeriji i izložbu Irfana Hoze, u pratnji profesorice Lejle Ćehajić;
· Na kraju ćemo pomenuti i rad učenika/ novogodišnja jelka,  koju su realizovali učenici iz klasa profesorica Milijane Lagumdžije, Lejle Ćehajić i Maje Matašin;
Vjerujemo da sve navedeno dovoljno govori o našim nastojanjima koja imaju za cilj unaprjeđenje rada i nadamo se da ćemo ne samo nastaviti u ovom smjeru, već da ćemo u narednom polugodištu i intenzivirati aktivnosti uz uključivanje još većeg broja kolega. 
Izvještaj je jednoglasno usvojen.

Ad 5/. Tekuća pitanja.


Član školskog odbora Alen Šarčević je rekao da će se potruditi da jedan broj računara ( 16 za početak ) biti otpisan u tužilaštvu I da će on pokušati da ih donira školi.U tu svrhu sekretar škole nek pošalje dopis na Ured glavnog tužioca – n/r sekretara tužilaštva.
Sjednica je završena u 18,00 sati.
	

      
ZAPISNIČAR:                                                                  PREDSJEDNICA:
                 _______________                                                        ŠKOLSKOG ODBORA         
                   Mensur Bektić                                                         _________________________
                                                                                                            Mirka Crnovršanin

Broj

         Broj učenika            Broj učenika prema uspjehu

 Broj učenika sa nedovoljnim ocj.

Br. učenika

Razred

odjeljenja

muški

ženski

odličnivrlo dobri dobri dovoljni sa 1 sa 2 sa 3 i više

neocijenjenih

I 2 10 25 6 10 8 5 1 5

II 2 16 24 8 14 11 3 1 2 1

III 2 9 32 16 15 4 4 2

IV 2 8 24 8 8 5 1 5 1 2 2

SVEGA 8 43 105 38 47 28 1 17 5 9 3

Tabela 3

                      Ocjena iz vladanja                     Broj izostanaka po razlozima       Stimulativne mjere                   Odgojno - disciplinske mjere                                      Broj izostanaka

Posebna ukor ukor ukor ukor

iskljućenje

                      po razlozima      po strukturi

Razredprimjerno

vrlo dobro

dobro

zadovoljava

loše Pohvala Nagrada diploma

razrednika

odj. vijeća

direktora

nast. vijeća

iz škole

bolest odobrenjebježanjezakašnj.

opravd.neopravd.

I 28 5 1 1 1 5 1 1 978 83 46 41 1061 87

II 29 5 2 1 2 2 5 21 1 2 1618 254 274 155 1872 429

III 36 3 2 8 3 2 2147 170 75 3 2317 78

IV 11 7 7 4 1 2 7 7 4 1 1331 239 501 5 1570 506

SVEGA 104 20 12 6 3 13 20 31 6 3 6074 746 896 204 6820 1100


